ԱՄՓՈՓԱԹԵՐԹ
<<Հայաստանի Հանրապետության ռազմական կրթության հայեցակարգը և սպայական կազմի պատրաստության փուլերի ճանապարհային քարտեզը հաստատելու մասին>> ՀՀ կառավարության որոշման նախագծի կապակցությամբ շահագրգիռ պետական մարմինների կողմից արված առարկությունների և առաջարկությունների
	Հ/Հ
	ԱՌԱՐԿՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ
	ԵԶՐԱԿԱՑՈՒԹՅՈՒՆ

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	1.
	1. Որոշման նախագծի նախաբանում անհրաժեշտ է հղում տակ այն իրավական ակտին, որով ՀՀ կառավարությանը լազորություն է վերապահվել նման իրավական ակտ ընդունելու:
2. Որոշման նախագծով հաստատվող հավելված 1-ի 14-րդ կետի վերաբերյալ հայտնում ենք, որ եթե ՀՀ կառավարության կողմից արդեն իսկ հաստատվել է ճանապարհային քարտեզին վերաբերող իրավական ակտ, ապա հիշյալ կետում անհրաժեշտ է նշել այդ իրավական ակտի տվյալները:
Նույն առաջարկությունը վերաբերում է նաև որոշման նախագծով հաստատվող հավելված 1-ի 17-րդ կետին: Նշված առաջարկությունը բխում է նաև <<Իրավական ակտերի մասին>> ՀՀ օրենքի պահանջներից:

3. Որոշման նախագծով հաստատվող հավելված 1-ի 22-րդ կետից պարզ չէ, թե հայեցակարգից բխող ինչ իրավական ակտեր պետք է ընդունվեն կամ որ իրավական ակտերում պետք է փոփոխություններ և լրացումներ կատարվեն, պետք է սահմանվեն նաև կոնկրետ ժամկետներ, պարտասխանատու կատարողներ, ֆինանսական աղբյուրներ և այլն:
4. Որոշման նախագիծն անհրաժեշտ է համաձայնեցնել նաև ՀՀ ֆինանսների նախարարության հետ: 
	Ընդունվում է, որոշման նախագծի նախաբանում հղում է տրվել <<Իրավական ակտերի մասին>> ՀՀ օրենքի համապատասխան հոդվածներին։
Համապատասխան ճանապարհային քարտեզը դեռ չի հաստատվել: Այն նախատեսվում է հաստատել ներկայացված որոշման նախագծով:
Որոշման նախագծով հաստատվող հավելված 1-ի 17-րդ կետը հանվել է տեքստից, հանվել է նաև ներկայացված որոշման նախագծով հաստատվող հավելված 3-ը:

Ընդունվում է, որոշման նախագծում կատարվել է համապատասխան լրացում, հավելվածի տեսքով կցվել է նաև հայեցակարգի ապահովման միջոցառումների ծրագիրը:
Ընդունվում է:

	ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅՈՒՆ

	2.
	1. Որոշման նախագծի 1-ին կետը շարադրել հետևյալ խմբագրությամբ.
<<Հաստատել Հայաստանի Հանրապետության ռազմական կրթության հայեցակարգը՝ համաձայն հավելված 1-ի և 2-ի>>:

2. Որոշման նախագծի հավելված 1-ի և 2-ի <<արհեստագործական>> բառը փոխարինել <<նախնական մասնագիտական /արհեստագործական/>> բառերով:

3. Որոշման նախագծի հավելված 1-ի 1-ին կետի 2-րդ ենթակետում <<դիպլոմավորված մասնագետ>> բառերից հետո ավելացնել նաև <<և մագիստրոս>> բառերը:

4. Որոշման նախագծի 4-րդ գլխի 14-րդ կետը շարադրել հետևյալ խմբագրությամբ.

<<Սպայական կազմի կրթության փուլերը ներկայացված են Ճանապարհային քարտեզում:>>:

5. Որոշման նախագծի հավելված 1-ի <<1-ին զարգացման շրջան նախազորակոչային պատրաստության փուլ>> սյունակից հանել 3-րդ ենթակետում նշված <<Միջնակարգ արհեստագործական և միջնակարգ մասնագիտական>> բառերը, քանի որ այդպիսի որակավորումներ չեն կարող ստանալ նախնական մասնա​գիտական /արհեստագործական/ և միջին մասնագիտական ուսումնական հաստատությունների շրջանավարտները:

Համաձայն <<Նախնական մասնագիտական (արհեստագործական) և միջին մասնագիտական կրթության մասին>> ՀՀ օրենքի՝

· միջին մասնագիտական կրթական ծրագրերին համապատասխան պետական ամփոփիչ ատեստավորում անցած անձանց շնորհում է <<մասնագետ>> որակավորում,
· արհեստագործական կրթական ծրագրին համապատասխան պետական ամփոփիչ ատեստավորում անցած անձանց շնորհվում է <<արհեստավոր>> որակավորում:
	1. Ընդունվում է այլ խմբագրությամբ:
2. Ընդունվում է:

3. Նախագծի հավելված 1-ը խմբագրվել է:

4. Ընդունվում է այլ խմբագրությամբ:

5. Ընդունվում է: Նախագծի հավելված 1-ը խմբագրվել է:

	ՀՀ ՆԱԽԱԳԱՀԻ ԱՇԽԱՏԱԿԱԶՄ

	3.

	1. Որոշման նախագծի հավելված 1-ի վերաբերյալ առաջարկում ենք սպայական կազմի պատրաստման փուլերի ճանապարհային քարտեզի 1-ին զարգացման շրջանի նախազորակոչային պատրաստման փուլում ջոկի հրամանատարի տեղակալ ձևակերպումը  հանել, քանի որ ՀՀ զինված ուժերի ներքին ծառայության կանոնագրքում նման պաշտոն նախատեսված չէ, սահմանված չեն այդ պաշտոնով նախատեսված ծառայողական պարտականությունները:
2. Նախագծի ենթասպայական կազմի պատրաստության ճանապարհային քարտեզից հանել դասընթացի հրամանատարի տեղակալ, վաշտի հրամանատարի օգնական, գումարտակի ենթասպա, գնդի շտաբի ենթասպա, գնդի ավագ ենթասպա, կորպուսի ավագ ենթասպա պաշտոնային ձևակերպումները, քանի որ նման պաշտոններ նախատեսված չեն ՀՀ օրենքներով  և  ՀՀ զինված ուժերի ներքին ծառայության կանոնագրքով, մենք գտնում ենք, որ նման պաշտոնային հաստիքներ ունենալու անհրաժեշտությունը նախ պետք է հիմնավորվի, դրանք ստեղծվեն, որոշվեն ծառայողական պարտականությունների շրջանակները և միայն դրանից հետո տեղ գտնեն <<Հայաստանի Հանրապետության ռազմական կրթության հայեցակարգում>>: ՀՀ պաշտպանության նախարարը, հանդիսանալով ռազմական կրթության ոլորտը կառավարող լիազոր մարմին, իրավասու է ըստ անհրաժեշտության իրականացնել տարբեր աստիճանների փուլային դասընթացներ, շնորհելով զինվորական կոչումներ, նշանակելով համապատասխան պաշտոնների: Դասընթացի տևողությունը և զինվորական մասնագիտությունները որոշվում են համապատասխան ծրագրերով, որոնք կրթական որակավորում չեն ապահովվում, այլ տալիս են միայն մասնագիտական ունակություններ: Ամեն դեպքում, այդ պաշտոնները և կոչումները պետք է սահմանված լինեն ՀՀ օրենքներով, զինվորական կանոնագրքերով և այլ օրենսդրական ակտերով:
	Ընդունվում է:
Ենթասպայական կազմի պատրաստության ճանապարհային քարտեզը նախագծից հանվել է:



	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԽՈՐՀՈՒՐԴ

	Առարկություններ և առաջարկություններ չկան

	ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀՀ ՈՍՏԻԿԱՆՈՒԹՅՈՒՆ

	Առարկություններ և առաջարկություններ չկան 

	ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ

	Առարկություններ և առաջարկություններ չկան

